বারি মুগ-৬ উৎপাদনে বোরনের প্রভাব 
উদ্ভিদের ২০টি অত্যাবশ্যকীয় খাদ্যোপাদানের মধ্যে বোরন একটি গৌন খাদ্যোপাদান, যা উদ্ভিদের কম পরিমানে প্রয়োজন হয়ে থাকে। বোরনের ঘাটতি জনিত মাটিতে অন্যান্য সারের বিশেষ করে নাইট্রোজেন, ফসফরাস এবং সালফারের কার্যকারিতা ব্যহত হয়, ফুল ও ফল কম হয় এবং বীজহীন শুটি (Pod) উৎপন্ন হয়। ফলশ্রুতিতে ফসলের ফলন অনেক কমে যায়। বোরনের অধিক ঘাটতি হলে মাটিতে ফসল উদ্ভিদের পাতার সংখ্যা কমে যায়, পাতা সজিবতা হারায় এবং পাতায় হাত দিলে খসখসে অনুভব হয়। শুটিতে (পড) দানার সংখ্যা কম হয়, দানা ভাল ভাবে পুষ্ট হয় না, দানা কুচকে যায় এবং ছোট হয়।
বোরনের অভাবে বারি মুগ-৬ নিম্নোক্ত লক্ষণ প্রকাশ পায়ঃ 
লক্ষণঃ
1. মুগডালের পাতা স্পর্শ করলে খসখসে অনুভূত হয়। নতুন পাতা ঈষৎ হলুদাভ বর্ণ ধারণ করে। 
2. মুগডালের কান্ডের শীর্ষের বাড়-বৃদ্ধি থেমে যায় এবং বোরনে অভাব খুব বেশী হলে কান্ডের শীর্ষ  
           মরে যায়।
3. মুগডালের গাছে শুটি (পড) ও বীজ কম হয়, অপুষ্ট এবং কুচকানো বীজ উৎপন্ন হয়।
4. মুগডালের শিকড়ে নাইট্রোজেন সংবন্ধনকারী গুটির (Nodule) সংখ্যা কম হওয়াতে বায়ু মন্ডল   
     থেকে নাইট্রোজেন সংবন্ধন (Fixation) কম হয়। ফলে মুগডালের খাদ্যমান কমে যায়।
5. গাছে পানি সরবরাহের পরও গাছ নেতিয়ে পরে। 
প্রতিকারঃ 
1. বোরনের অভাব যুক্ত মাটিতে বিশেষ করে (ক্যালসিয়াম বা অতিরিক্ত চুনযুক্ত মাটিতে এবং অতিরিক্ত অম্লীয় মাটিতে) হেক্টর প্রতি ১.০ কেজি বোরন সার বীজ বপনের পূর্ব শেষ চাষের সময় প্রয়োগ করে চাষ দিয়ে মাটির সাথে মিশিয়ে দিতে হবে। বোরনের উৎস হিসাবে বোরিক এসিড ব্যবহার করলে ৬.০ কেজি, বোরাক্স ব্যবহার করলে ৯.০ কেজি এবং সলুবার ব্যবহার করলে ৫.০ কেজি হিসাবে প্রতি হেক্টরে প্রয়োগ করতে হবে। 
